ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ

«_____»  «_____» 2020 թվականի N _________- Ն


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՍԵՊՏԵՄԲԵՐԻ 28-Ի N 1210-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Հիմք ընդունելով «Նորմատիվ իրավական ակտերի մասին» Հայաստանի Հանրապետության օրենքի 33-րդ և 34-րդ հոդվածների պահանջները, ինչպես նաև Հայաստանի Հանրապետության հարկային օրենսգրքի 240-րդ հոդվածի 4-րդ մասին, 246-րդ հոդվածի 3-րդ մասի 5-րդ և 6-րդ կետերին, 250-րդ հոդվածի 1-ին մասի 4-րդ կետին համապատասխան` Հայաստանի Հանրապետության կառավարությունը որոշում է.
[bookmark: _GoBack]1. Հայաստանի Հանրապետության կառավարության 2017 թվականի սեպտեմբերի 28-ի «Շարժական գույքի կադաստր վարող մարմինների կողմից՝ հարկման օբյեկտ համարվող փոխադրամիջոցների, դրանց սեփականատերերի, ինչպես նաև փոխադրամիջոցների գրանցման (հաշվառման) տվյալների և դրանց փոփոխությունների վերաբերյալ տեղական ինքնակառավարման մարմիններ տեղեկություններ ներկայացնելու կարգը սահմանելու մասին» N 1210-Ն որոշման (այսուհետ՝ Որոշում) վերնագրում, ինչպես նաև Որոշման 1-ին կետում «սեփականատերերի» բառից հետո լրացնել «կամ լիզինգառուների» բառերը:
2. Որոշման նախաբանում «250-րդ հոդվածի 1-ին մասի 1-ին և 2-րդ կետերի» բառերը փոխարինել «250-րդ հոդվածի 1-ին մասի 1-ին, 2-րդ և 4-րդ կետերի» բառերով։
3. Որոշման հավելվածում կատարել հետևյալ փոփոխությունները և լրացումները`
1) Որոշման հավելվածի վերնագրում «սեփականատերերի» բառից հետո լրացնել «կամ լիզինգառուների» բառերը:
2)  Որոշման հավելվածի 4-րդ կետի 1-ին ենթակետից հանել «Հայաստանի Հանրապետության կառավարությանն առընթեր» բառերը:
3)  Որոշման հավելվածի 4-րդ կետի 1-ին և 2-րդ ենթակետերի «ա» պարբերություններում և Ձև N 1-ի ու Ձև N 3-ի վերնագրերում «սեփականության» բառից հետո լրացնել «կամ լիզինգի» բառերը:
4) Որոշման հավելվածի 4-րդ կետի 1-ին և 2-րդ ենթակետերի «բ» պարբերություններում և Ձև N 2-ի ու Ձև N 4-ի վերնագրերում «սեփականատերերի փոփոխման» բառերը փոխարինել «սեփականատերերի կամ լիզինգառուների փոփոխման կամ լիզինգով տրամադրման» բառերը:
5) Ձև N 1-ի և Ձև N 3-ի աղյուսակներում՝
ա) «Սեփականատիրոջ» բառից հետո լրացնել «կամ լիզինգառուի» բառերը,
բ) համապատասխանաբար՝ 21-րդ և 20-րդ սյունակներում «համատեղ)» բառից հետո լրացնել «, լիզինգի իրավունքը» բառերը։
6) Ձև N 2-ի և Ձև N 4-ի աղյուսակներում՝
ա) «Նախկին սեփականատիրոջ» և «Նոր սեփականատիրոջ» բառերից հետո լրացնել «կամ լիզինգառուի» բառերը,
բ) 29-րդ սյունակներում «համատեղ)» բառից հետո լրացնել «, լիզինգի իրավունքը» բառերը։
7) Ձև N 5-ում «Սեփականատիրոջ» բառից հետո լրացնել «կամ լիզինգառուի» բառերը, ինչպես նաև 23-րդ սյունակում «համատեղ)» բառից հետո լրացնել «, լիզինգի իրավունքը» բառերը։
4. Սահմանել, որ Որոշմամբ սահմանված կարգի 4-րդ կետի 1-ին և 2-րդ ենթակետերի «ա» պարբերություններով նախատեսված՝ լիզինգի առարկա հանդիսացող փոխադրամիջոցների լիզինգառուների վերաբերյալ տեղեկություններն առաջին անգամ ներկայացվում են մինչև 2020 թվականի դեկտեմբերի 25-ը՝ հիմք ընդունելով 2020 թվականի դեկտեմբերի 1-ի դրությամբ լիզինգի առարկա հանդիսացող փոխադրամիջոցների լիզինգառուների, ինչպես նաև լիզինգի առարկա հանդիսացող փոխադրամիջոցների հաշվառման վերաբերյալ տվյալները:
5. Սույն որոշումն ուժի մեջ է մտնում 2021 թվականի հունվարի 1-ից:



ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ
           ՎԱՐՉԱՊԵՏ                                                                           Ն. ՓԱՇԻՆՅԱՆ







ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՀՈԿՏԵՄԲԵՐԻ 5-Ի N 1288-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Անհրաժեշտությունը

«Հայաստանի Հանրապետության 2017 թվականի սեպտեմբերի 28-ի N 1210-Ն որոշման մեջ լրացումներ և փոփոխություններ կատարելու մասին» Կառավարության որոշման նախագծի ընդունումը պայմանավորված է «Հայաստանի Հանրապետության հարկային օրենսգրքում փոփոխություններ և լրացումներ կատարելու մասին» 29.06.2020թ. N ՀՕ-321-Ն օրենքից բխող ՀՀ կառավարության 08.11.2020թ. ««Հայաստանի Հանրապետության հարկային օրենսգրքում փոփոխություններ և լրացումներ կատարելու մասին» Հայաստանի Հանրապետության օրենքի կիրարկումն ապահովող միջոցառումները հաստատելու մասին» N 1288-Ն որոշմամբ հաստատված հավելվածի 2-րդ կետով:


1. Կարգավորման առարկան և բնույթը

«Հայաստանի Հանրապետության 2017 թվականի սեպտեմբերի 28-ի N 1210-Ն որոշման մեջ լրացումներ և փոփոխություններ կատարելու մասին» Կառավարության որոշման նախագծով նախատեսվում է կարգավորել նաև փոխադրամիջոցների լիզինգառուների կողմից փոխադրամիջոցների գույքահարկի հաշվարկման նպատակով տեղեկատվության ներկայացումը, ինչպես նաև փոխադրամիջոցների լիզինգառուների տվյալների փոփոխությունների իրականացումը։


1. Նախագծի մշակման գործընթացում ներգրավված ինստիտուտները և անձինք

Ներկայացված նախագիծը մշակվել է Տարածքային կառավարման և ենթակառուցվածքների նախարարության կողմից: 


1. Ակնկալվող արդյունքը

Ներկայացված նախագծով նախատեսվում է կարգավորել նաև փոխադրամիջոցների լիզինգառուների կողմից գույքահարկի հաշվարկման նպատակով համապատասխան տեղեկատվության տրամադրումը։


ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՍԵՊՏԵՄԲԵՐԻ 28-Ի N 1210-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՄ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԵՎ ԲԱՑԱԿԱՅՈՒԹՅԱՆ ՄԱՍԻՆ

«Հայաստանի Հանրապետության կառավարության 2017 թվականի սեպտեմբերի 28-ի N 1210-Ն որոշման մեջ լրացումներ և փոփոխություններ կատարելու մասին» Կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:





ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՍԵՊՏԵՄԲԵՐԻ 28-Ի N 1210-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության կառավարության 2017 թվականի սեպտեմբերի 28-ի N 1210-Ն որոշման մեջ լրացումներ և փոփոխություններ կատարելու մասին» Կառավարության որոշման նախագծի ընդունման կապակցությամբ պետական բյուջեում ծախսերի և եկամուտների էական ավելացում կամ նվազեցում չի նախատեսվում:





ՑԱՆԿ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՍԵՊՏԵՄԲԵՐԻ 28-Ի N 1210-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՀԵՂԻՆԱԿՆԵՐԻ  (ՄՇԱԿՈՂՆԵՐԻ)

«Հայաստանի Հանրապետության կառավարության 2017 թվականի սեպտեմբերի 28-ի N 1210-Ն որոշման մեջ լրացումներ և փոփոխություններ կատարելու մասին» Կառավարության որոշման նախագծը մշակվել է Տարածքային կառավարման և ենթակառուցվածքների նախարարության  կողմից:
						




                                                    ՑԱՆԿ
ԻՐԱՎԱԿԱՆ ԱԿՏԵՐԻ,  ՈՐՈՆՑ ՀԻՄԱՆ ՎՐԱ ԿԱՄ ՈՐՈՆՑԻՑ ՕԳՏՎԵԼՈՎ ՄՇԱԿՎԵԼ Է «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՍԵՊՏԵՄԲԵՐԻ 28-Ի N 1210-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾԸ

«Հայաստանի Հանրապետության կառավարության 2017 թվականի սեպտեմբերի 28-ի N 1210-Ն որոշման մեջ լրացումներ և փոփոխություններ կատարելու մասին» Կառավարության որոշման նախագծը մշակվել է Հայաստանի Հանրապետության հարկային օրենսգրքի և «Նորմատիվ իրավական  ակտերի  մասին»  օրենքի հիման վրա:

